
«Հայաստանի Հանրապետության կառավարության և Ֆիլիպինների Հանրապետության  կառավարության  միջև հարկային հարցերում տեղեկատվության փոխանակման մասին»  միջկառավարական համաձայնագրի կնքման 
նպատակահարմարության վերաբերյալ

«Հայաստանի Հանրապետության կառավարության և Ֆիլիպինների Հանրապետության կառավարության միջև հարկային հարցերում տեղեկատվության փոխանակման մասին»  միջկառավարական համաձայնագրի կնքելու առաջարկությամբ հանդես է եկել ֆիլիպինյան կողմը:

Սույն համաձայնագրի հիմքում դրված է ՏՀԶԿ-ի (OECD) հարկային հարցերում տեղեկատվության փոխանակման տիպային համաձայնագիրը: Սույն համաձայնագրի նպատակն է կարգավորել Հայաստանի Հանրապետության և Ֆիլիպինների Հանրապետության հարկային ծառայությունների միջև հարկային վարչարարության բնագավառում փոխադարձ օգնության տրամադրման ընթացակարգը: 
Նախագիծը մանրամասնում է`
· տեղեկատվության փոխանակումը՝ ըստ հարցման,
· հարկային ստուգումները անցկացնելիս Պայմանավորվող Կողմի իրավասու մարմնի ներկայացուցիչների մասնակցելու հնարավորությունը,
· հարցման մերժման հնարավորությունը, 

· փոխհամաձայնեցման ընթացակարգը,

· գաղտնիության հետ կապված հարցերը և այլն:  
Նմանատիպ միջկառավարական համաձայնագրեր գործում են ՀՀ-ի և որոշ ԱՊՀ անդամ պետությունների միջև, ինչը առավել հեշտացնում է փոխհամագործակցությունը հարկային մարմինների միջև: Ներկայումս համաձայնեցման փուլում են գտնվում նմանատիպ համաձայնագրեր նաև Արգենտինայի և Ավստրալիայի կառավարությունների հետ: 
Հաշվի առնելով այն հանգամանքը, որ հիշյալ համաձայնագիրը հնարավորություն է տալիս կարգավորել վարչարարական բնույթի հարցերում տեխնիկական համագործակցությունը, ինչպես նաև Հայաստանի Հանրապետության և Ֆիլիպինների Հանրապետության միջև կրկնակի հարկումը բացառելու և հարկումից խուսափելը կանխելու մասին համաձայնագրի բացակայությունը՝ «Հայաստանի Հանրապետության կառավարության և Ֆիլիպինների Հանրապետության կառավարության միջև հարկային հարցերում տեղեկատվության փոխանակման մասին» միջկառավարական համաձայնագրի կնքումը գտնում ենք նպատակահարմար:
